
ЎПКА – НАФАСДАН ТАШҚАРИ... 

 

С.А.Мирзажонова 

Фарғона жамоат саломатлиги тиббиёт институти ассистенти 

 

Ўпканинг нафас олиш билан боғлиқ бўлмаган функцияларининг асоси нафас 

олиш органига хос бўлган метаболик жараѐнлардир. Бу, биринчи навбатда, ўпка 

тўқималарининг қонда айланиб юрадиган бир қатор моддалар даражасини тартибга 

солиш қобилиятини ўз ичига олади. Бу атама биринчи марта адабиѐтларда 1969 йилда 

пайдо бўлган ва илм фаннинг тадқиқот сохалари ва имкониятларининг кенгайиши 

хисобига бу хақдаги маълумотлар ортиб бормоқда. 

Нафас олиш системаси организм билан ташқи муҳит ўртасида газ алмашинишини 

таъминлаш вазифасини бажаради. Нафас олиш ўпка алъвеолаларининг ритмик (бир 

меъѐрда) кенгайиш ва қисқариш жараѐни бўлиб, атмосфера ҳавосининг ўпка 

алвеолалари деворларидаги капиллярлар қони билан бўлган алоқасини таъминлайди. 

Шундан келиб чикиб ташқи мухитдан буладиган турли ножўя тасирларга хам биринчи 

бўлиб дуч келадиган тизимлардан биридир.  Нафас олиш системаси бурун бошлиги, 

ҳиқилдоқ, трахея ва бронхлардан иборат. Ҳаво ўтказиш йўлларидан ҳамда ўпка 

пуфакчалари – алъвеолалардан иборат респиратор бўлимлардан ташкил топган. Ҳаво 

ўтказиш йўлларида ҳаво намланади, исийди ва ҳар хил чанг заррачаларидан 

тозаланади. Респиратор бўлимларида эса қон ва алъвеолалар ўртасида ҳаво 

алмашинади. 

Нафас олиш системаси қуйидаги вазифаларни бажаради: Нафас олиш билан 

боғлиқ функцияси: ҳаво ўтказиш (ҳавони тозалаш, намлаш, иситиш ѐки совутиш); ўпка 

ва қон ўртасида газ алмашинуви. 

Нафас олиш билан боғлиқ бўлмаган функциялари: 

 ҳимоя (иммун- ҳимоя, ўпка макрофаглари томонидан лизоцим, интерферон ва 

пирогенларни синтези, ўсма ҳужайраларни емириш); 

 липид ва туз-сув алмашинувида иштирок этиш (хаво билан кунига 500 мл гача 

сув ажралади); 

 қон ивишида  қатнашиш (тромбопластин ва гепарин ишлаш, серотонин 

метаболизми); 

 қон босимини бошқаришда қатнашиш (ангиотензин-I ўпка капиллярларида  

ангионтензин-2 га айланади); 

 эндокрин (кальцитонин, бомбезин, норадреналин, дофамин, серотонин 

синтези); терморегуляция; қон депоси; товуш хосил қилиш; 

 хид билиш; айрим захарли моддалар (ацетон, аммиак,  алкогол)ни организмга 

зарарли таъсирини олдини олиш. 

Иммун системаси организмни касалликлардан ҳимоя қилувчи биологик 

жараѐнлар тармоғидир. У вируслардан тортиб паразит чувалчангларга қадар турли хил 

патогенлар, шунингдек, саратон ҳужайраларигача танийди, уларга иммунологик жавоб 

қайтаради ва уларни организм соғлом тўқималаридан ажратиб туради. Кўпгина 

биологик турларда иммун системаси иккита асосий кичик гуруҳдан иборат: 

Ўпкадаги макрофаглар вирусли инфекцияда муҳим ҳимоя функцияларини 

бажаради. Бироқ, улар оғир ўпка инфекциялари пайтида ажралиб чиқадиган 

яллиғланишга қарши цитокинларнинг кўпайиши натижасида юзага келадиган цитокин 

бўронига ҳисса қўшиши мумкин. 

Бундан ташқари, ўпка макрофаглари орасида интерстициал макрофаглар ва 

алвеоляр макрофагларни ажратиш керак, уларнинг сонининг кўпайиши сурункали 

обструктив ўпка касаллиги характерлидир алвеоляр макрофаглар ўпкада тўпланган 

иммунитет тизимининг ҳужайралари орасида бўлади. 

Ўпкада бир қатор моддалар масалан биоген аминлардан ўпка серотонини энг 

кучли инактивацияловчиси ҳисобланади 98 %, катехоламинлар инактивациясида эса 

бирмунча камрок 40% ни ташкил қилади. Бундан ташқари ўпкада брадикининни йўқ 

қиладиган моноферментли тизим ва қон томирларни торайтирувчи эффектга эга 

бўлган ангиотензин 1 ни ангиотензин 2 га айлантирувчи ферментлар хам мавжуд. 

Қонда айланиб юрувчи бирламчи простагландинларни инактивация қилувчи 90-95 % 

асосий органдир. 

Қоннинг химоя функцияларидан бири хисобланган ивиш тизимида хам ўпка 

катта ахамиятга эга. Жумладан ўпка коагуляцион омиллардан  тромбопластини ва 

бошқа бир қанча омилларни антикоагулянт гепаринни синтез қилиш хусусияти 

мавжуд. Ўпкада яна плазминоген фаоллаштирувчиси хам синтезланади. 

Ўпканинг кейинги функцияси энергия хосил қилишдир. Ферментларнинг синтези 

ва упкад содир бўладиган барча жараѐнлар учун энергия керак. Ўпка стромаси кўп 

миқдорда оқсилларни қуриш ва янгилаш, ўпка сирт фаол компонентларини синтез 

қилиш ва энергия алмашинувида иштирок этиши учун сарфланади. Энергия ҳосил 

қилишнинг асосий манбалари липидлар, липопротеинлар, ѐғ кислоталари глюкоза ва 

унинг қон оқимидаги метоболитлари ҳисобланади. 

Ўпка томирлари сиғимли томирларга киради. Кичкина доирада артериал 

тизимдаги босим одатда 15 мм сим уст бўлгани учун, бу катта доирадаги босимдан бир 

неча баравар пастдир. Қалинлиги бўйича кичик доирадаги артерияларнинг деворлари 

катта доира томирларининг деворларига ўхшаш, уларнинг девори интраалвеоляр 

босимга боғлиқ ва ўпка капиллярлари кенг, шунинг учун қон секин оқади. Асосан 

ўпканинг юқори қисми қоннинг резерви ҳисобланади чунки у ерда қон секинроқ 

оқади, шунинг  қон омбори бўлади. Ўпка томирлари вазоконстриктор симпатик нерв 

толалари билан кўп миқдорда таъминланган. Ушбу толаларнинг қўзғалиши ўпка 

резервуаридан қонни сафарбар қилишда иштирок этади, деб тушунтирилади. 

Кейинги функцияси ўпкаларнинг нафас олиш ҳавосини созлаш иситиш, намлаш 

тозалаш ва тозалаш қобилиятини ҳисобланади. 10 µ дан катта зарралар бурун 

бўшлиғида, 2 дан 10 µ гача бўлганлари трахея бронх ва бронхиолалар деворида 

ушланиб қолади ва 0.3-2.0 µ гача бўлган заррачалар алвеоляр каналлар ва 

алвеолаларгача етиб боради ва ўпканинг шу қисмларида ушланиб қолиб ўпка 

макрофаглари томонидан “ишлов берилади”. 

Ўпканинг экскретор функцияси энг кам ўрганилган. Инсон ҳаѐт жараѐнида бир 

қатор газсимон заҳарли маҳсулотлар (аммиак, углерод оксиди, углеводородлар), 

шунингдек, алдегидлар, кетонлар, ѐғ кислоталари чиқаради. Сўнгги йилларда бу 

моддаларнинг ажралиб чиқиши билан бир қаторда, липидлар ва уларнинг 

пероксидланиш маҳсулотлари ва баъзи биологик фаол моддалар экскрецияланадиган 

ҳаво конденсатида мавжудлигини исботлайдиган ишончли материаллар тўпланган. 

Умуман олганда, ўпканинг нафас олишдан ташқари функциялари унинг асосий 

газ алмашинуви функцияси билан чамбарчас боғлиқ. Нафас олишсиз ўпка 

функцияларининг индивидуал жиҳатларини батафсил ўрганиш ўпка 

касалликларининг патогенетик жиҳатларини аниқлашга ѐрдам беради ва ерта ташхис 

қўйиш ва олдини олишда фойдали бўлади. 

